
En taañpet di toneur wii-ashteew a 
Ottawa. Maashkooch    lii zikleer
wii-pahkitinwa.

En podirii wii-ashteew a Iqaluit dimaeñ.
Wahwaa!

Wii-tahkaayaaw pi wii-la-brem-iwan 
a St. John's dimaeñ. 
Kaaya paminikeek!

Wii-yootin a Halifax. 
En taañpet di vaañ wii-ashteew maashkooch,
maaka noo en vilen taañpet wii-ashteew.

Aeñ siklooñ wii-ashteew a Minneapolis 
lapree-mijii ahpootikwee. 
Didaañ ayaak!

Wii-la-grel-iwan a Regina. 
Mitooni kishinaaw, taapishkooch l'iver!

Wii-yiikwashkwan a Edmonton. 
Aatist   lii nwaazh wii-ashteew. 
Maashkooch    apishiish wii-kimiwashin. **

